
5

А мэта усяго тварэння – мы,
Вачэй спазнання азарэнне – мы,
Круг свету гэтага, нібы пярсцёнак,
Дзе лепшы камень без сумнення – мы.

     
      .  

     
     .  



6

І да нас тут было цемрачы і святла,
І нябёсы вярталіся з вечнага тла,
Сцеражыся, ступай па зямлі ненахабна,
Бо зямля зрэнкаю прыгажуні была.

         
     .  

      
    .  



7

Прыйшоў ці выйшаў я – такой бяды.
І мой уток сцячэ, ўцячэ куды?
Ці ад агню нябеснага сумленна
На дым згараюць людзі, як гады?

       
        

      
      



8

Законы вечнасці не разумеем ні ты, ні я,
Пісьмёны неба прачытаць не ўмеем ні ты, ні я,
Заслонай змрок сэнс таямніцы засланіў,
Калі ўпадзе заслона, не ўцалеем ні ты, ні я.

         
        .  

        
         .  



9

Хто быў стары і хто быў малады,
Усіх з сабою забяруць гады́.
Зямное царства – ў ім ніхто не вечны,
Мы выйдзем, прыйдуць іншыя сюды.

        
        .  

        
     .  



10

Прыйшоў – багацця небу не прынёс,
Знік – хараства не прыбыло ў нябёс.
Нашто былі прыход мой і знікненне,
Ніхто не змог мне растлумачыць лёс.

       
      .  

       
       .  



11

Яны, што ў бездань мудрасці зірнулі,
Святлом для іншых сталі ў тлумным гуле,
Не выбіліся з гэтае начы,
Панаказалі казак і заснулі.

       
       .  

        
       .      



12

Хто дол стварыў, спадобіў неба даху,
Трымае смутак сэрца ў вечным страху,
Шмат поўняў твараў і рубінаў губ
Схаваў ён пад зямлёю ў скрыні праху.

         
       .  

        
      .  



13

Не сумуй, што задуманы свет нетрывала,
Весяліся, твой міг пратрымаецца мала.
Каб з натурай рашучай быў лёс, дык тады
Нарадзіцца б ніколі табе не прыпала.

      
     .  

      
       .  



14

О небасхіл! Хто ў злосці за цябе люцей?
Несправядлівасць цэніш ты, як ліхадзей.
Калі б, Зямля, твае рассекчы грудзі, ў іх бы
Знайшлося шмат каштоўных камянёў – людзей.

       
!     

      
      .  



15

У прыстанку двудзверным даецца замала –
Кроў у сэрцы і ростань з душою трывала.
Той шчаслівы, хто ў гэта жыццё не прыйшоў,
Той спакойны, каго маці й не нараджала.

       
        

        
      .  



16

Юнацтва кніга пройдзена без гора,
І свежасць весніх дзён была учора,
І птушка радасці, ёй маладосць імя,
Ці сядзе зноў хоць на плячо дакора?

      
      .  
        

       



17

Знайсці б гэта месца спакою ў жыцці.
Ці доўга дарогай бясконцай брысці?
Хоць мець бы за тысячы год спадзяванне
Травінкаю з сэрца зямлі прарасці.

     
      .  

        
     .  



18

Калі Тварэц не захацеў, што я хацеў,
Не загучыць Тварцу як хваласпеў, што я хацеў,
Як тое ісціна, што ён хацеў, дык значыць –
Грэх тое, і ў Тварца абудзіць гнеў, што я хацеў.

        
        

         
       .  



19

Мы выйшлі чыстыя з нябыту, і свет нас апаганіў,
Прыйшлі да радасці іспыту, і свет нас апаганіў,
І апалілі слёзы сэрцы нашыя агнём,
І за жыццё зямное мыта сплацілі без ваганняў.

       
     .  
      
       .  



20

Іх шмат, хто па дарогах дзён пайшоў за небаспад,
Хто з іх вярнуўся, каб сказаў пра ўсё яго пагляд?
На скрыжаванні прагнасці і немачы шануйся,
Не пакідай нічога, бо не вернешся назад.

      
        

       
     .  



21

Нябёсы дарэмна не робяць нічога:
Даюць аднаго, каб украсці другога.
Каб ведаў, што робіць з ім лёс, – чалавек
На свет бы ён не нараджаўся, нябога.

      
     .  

     
     .  



22

Дзе блізкі сябар той, чый слых бы ўраз спасціг
Мой сказ, кім чалавек быў з першых дзён сваіх?
Народжаны ў бядзе, на гліне гора замяшаны,
Ён паблукаў крыху па свеце – і заціх.

       
       

         
     .  



23

Свяцільнікі мячэці і кумірні дым,
Зло пекла, радасць раю – пра адно гудзім.
Глянь на скрыжалі лёсу: там накрэсліў
Даўно ўжо Майстра ўсё, што здарыцца з усім.

        
       

         
     .  



24

У кола нашай радасці, бяды
Пачатку і канца знайдзі сляды.
Ніхто дакладна не сказаў пра тое,
Адкуль прыйсці нам і пайсці куды.

         
     .  

       
       .  



25

Як ведаеш адгадкі таямніц усіх,
Чаго бядуеш з марнаты бядот сваіх?
Калі ўсё вершыцца па ўладнай нейчай волі,
Усцешны будзь з жыцця хоць на кароткі міг.

      
       

      
       .  



26

Будзь вясёлы, прывыкай да страт,
Зор яшчэ на небе ўзыдзе шмат.
І цагліны з праху твайго рупна
Пакладуць у сцены іншых хат.

       
     .  

       
    .  



27

Як душы скінуць цела апранаху,
Прах іншых пойдзе на магілы ў страху.
А потым цэглу іншым для магіл
Таксама з нашага сфармуюць праху.

         
      .  
       

      .  



28

Мы – лялькі, а неба – той лялечнік спрыту,
Што глуха завесіў заслону з блакіту,
Патузаюць нас на кіліме жыцця,
І зноўку патрапім у куфар нябыту

     
        
     

      .  



29

Усё ў гэтым свеце, што бачу,
Не варта ні смутку, ні плачу.
Ды, слава Алаху, куды ні зірну –
Сваю ўсюды бачу няўдачу.

        
       .  

       
      .  



30

Дзень мінуў – забудзь яго намер,
Дню, які не надышоў, не вер,
Не глядзі ні ў прошласць, ні ў наступнасць,
Не марнуй жыцця, жыві цяпер.

       
    .  

     
       .  



31

Пра наступнасць не дбай, чалавеча, ў журбе,
Марнасць думак душу хай тваю не скрабе.
Дык жыві ў гэтым свеце вясёлы і рады –
Не пыталі парады спачатку ў цябе.

       
       

       
       !  



32

Дзе б ружы і фіялкі ні раслі,
Яны ўзышлі з крыві паноў зямлі.
Фіялка вырасце – радзімка гэта
На твары тых красунь, што адцвілі.

        
     .  

       
     .  



33

Каб ганчарам, якія месяць гліну,
Вярнуць здаровы клёк хоць на хвіліну,
Не білі б, не давалі аплявух,
Бо гэта прах бацькоў з зямлі ўспаміну.

        
      .  
        

    !  



34

Паўз краму ганчароў я ўчора йшоў,
Штукарылі яны з зямлёю зноў.
Сам бачыў – ім не ўбачыць, бо сляпыя:
У даланях трымаюць прах бацькоў.

      
     .  
      

      .  



35

Баюся я, што ў свет трывог зямных
Не трапім зонў вітаць сяброў сваіх,
Дык скарыстайма міг, дзе мы жывыя,
Апошнім можа стаць наступны ўздых.

       
    .  

       
      .  



36

А ганчар такі вылепіў чары галоў
І ганчарства ў майстэрства высокае ўзвёў,
Чару дном дагары над сурвэткай жыцця ён паставіў
І напоўніў гаркотай яе да краёў.

       
      .  

      
      .  



37

І я ў ганчарню завітаў, як на базар,
Маўклівы ўбачыў там і гаваркі тавар,
Дзве тысячы збаноў, і закрычаў адзін з іх:
«Дзе пакупнік? Дзе прадавец? І дзе ганчар?!»

      
      .  

     
»        !«  



38

Гэта чара – ёй розум пашану дае,
Лоб з любоўю святою цалуе яе.
А ганчар лёсу гожую чару такую,
Сам стварыўшы, аб дол на кавалачкі б’е.

     
     .  

       
     .  



39

Я горла наблізіў да горла збана,
Каб сродак здабыць даўгажыцьбы са дна.
Да губ маіх губы прыклаўшы, сказаў ён:
«Як ты, быў і я, наша доля адна».

        
     .  

         
»         «.  



40

Прыгожую чару, аздобу сталоў,
Разбілі ды кінулі моўчкі далоў.
Шануйся, не стань на чарэп’е без жалю,
Бо чара разбілася з чараў галоў.

        
     .  
        

       .  



41

Збан гэты, як і я, пабачыў шчасця мала,
Палонам локанаў яго краса трымала,
А гэта ручка, што на горле бачыш ты, –
Рука, якая шыю любай абдымала.

       
     .  
       

      .  



42

Зірні на неба перакуленае зноў,
Дзе гвалт спадае на галовы мудрацоў,
Зірні на дружбу поўнай пляшкі з кубкам:
Зліліся губы, а між імі льецца кроў.

      
     .  

     :  
       .  



43

Як шчокі цюльпану абмые вясна,
З пашанай схіліся над чарай віна.
Зірні на траву і запомні сягоння,
Што з праху твайго заўтра ўзыдзе яна.

       
       .  

      
      .  



44

Нам віно і каханка, вам – кумірня і храм,
Пекла мы абжываем, рай гатовенькі – вам.
Ды віна наша вечная ў чым? Адкажы мне! –
Так Мастак на скрыжалях лёс павызначыў сам.

       –    
        

       !  
     .  



45

Мне вядомы жыцця і нябыту спадман,
Мне вядомы вяршынь і нізінаў туман.
Хай за веды пры гэтым мне сорамна стане,
Як апроч хмельнаты іншы ведаю стан.

      
      .  

        
     .  



46

Як бразнуў учора аб камень я збан паліваны,
Быў п’яны, таму разгуляўся мой гнеў расцугляны.
А збан мне і кажа на мове патайнай сваёй:
«Ты стаў, як і я – мы абодва не варты пашаны».

      
     .  

      :  
»        «.  



47

Сто дамоў бы крывавы паток майго сэрца знёс,
Толькі болей дамоў ад маіх можа згінуць слёз.
Вейка – жолаб жальбы, па якім мая кроў сцякае,
Толькі вейкі звяду я – патопам нізрынецца лёс.

      
      .  

       
       .  



48

На чары рука і рука на Каране,
То ў святасці розум, то ў нечысці вяне.
Пад бірузовым з мармуру скляпеннем
Мы не кафіры і не мусульмане.

         
      .  

       
     .  



49

Нягодаў, што ў часе цякуць хуткацечна, не бойся,
І лёсу, які пратрывае нявечна, не бойся,
Аддай весялосці адзіны свой міг
І дня, што прайшоў, што ідзе, недарэчна не бойся.

     
     .  

      
     .  



50

Ці доўга будзеш ты тужыць па ўсіх, ці не?
Ці ў радасці ты будзеш жыць свой міг, ці не?
Віном напоўні кубак, бо не ведаеш,
Ці выдыхнеш ты гэты ўздых, ці не?

         
       

      
       .  



51

Хаям! Як быў з віном ты шчырым – сцешся,
Як ты хоць міг сядзіш з кумірам – сцешся,
Канец усім праявам свету – небыццё,
Як тут яшчэ не стаўся жвірам – сцешся.

      !  
      !  
       

      !  



52

Шабан абразіш, кажуць, хмелем чаш,
Не пі ў раджаб ты – месяц Бога ўваж,
Шабан, раджаб – цвярозасцю святыя,
Нап’ёмся ў рамадан1: ён месяц наш.

1 Ш(а)бан, раджаб, рамадан – назвы месяцаў мусульманска-
га календара (адпаведна, восьмы, сёмы і дзявяты).

        
       .  
       

       .  



53

Мы з віном і каханкай прыйшлі ў голы кут, 
Вольныя ад надзей і ад страху пакут,
За віно мы заклалі і целы, і душы,
Спалі з нас кайданы злога побыту тут.

         
         .  

       
         .  



54

Дней, сэрца, рукой разбудзіўшы гук чанга1 ласкавы,
Згубіўшы імя сваё, піць будзем водар гаркавы.
Кілім малітоўны за келіх віна прадамо
І гахнем аб камень бутэльку і ганьбы і славы.

1 Струнны музычны інструмент.

       
       .  

      
       .  



55

Не цешыў чыстага віна арык,
Пакуль да горкай чары я не звык,
На хлеб бяды не сыпаў соль адчаю
І з сэрца са свайго не еў шашлык.

       
     .  

      
     .  



56

Я прагну чыстага віна здаўна,
Рубаб і флейту чуць хачу звідна,
Як прах мой зробіцца збаном – жадаю,
Хай збан не прасыхае ад віна.

      
      .  

       
      . . 



57

Калі я п’ю віно да рання – я такі,
Нявольнік п’янства і кахання – я такі,
Сваю выказваць думку кожны мусіць,
Сам ведаю сябе дазвання – я такі.

       
       .  
       
      .  



58

І заплакала хмара ў зялёным куце,
Без віна жыць не варта ў зямной цеснаце.
Вось травінка, якую мы бачым сягоння.
Хто ж убачыць травінку, што з нас прарасце?

        
    .  

      
      



59

        
      .  

        
        .  

Цюльпаны і трава вітаюць ранне,
Здагадваюцца: хутка іх не стане.
Мы будзем піць віно і кветкі браць,
Пакуль наўкол квітненне, красаванне.



60

Абрады веры – не мана, не слабіна;
Дзялі скарынку, хоць апошняя яна,
Не квапся на жыццё людское, на маёмасць,
А за той свет ручаюся, нясі віна!

     
       .  

       
       !  



61

Няма начэй, каб розум мой не ныў у гудзе,
Каб чысты жэмчуг слёз не асыпаў мне грудзі.
Віно разваг не поўніць чару галавы,
Бо перакуленая поўнаю не будзе.

       
       .  

        
      .  



62

Віна – вячыстасці пітва – выпі,
З крыніцы светлай хараства – выпі,
Хоць апячэ агнём ды гора
Сплыве, нібы з вадой жарства – выпі.

      
     .  

       
      .  



63

Сатлеў я сэрцам болей чым нябожчык, о сакі,
А пад зямлёю спакайней яму такі,
І колькі б я ні каяўся і колькі слёз ні ліў бы,
Я застаюся грэшнікам на ўсе свае вякі.

        
        .  

       
      .  



64

Ідзі і сып на голаў прах нябёс,
Віно смакуй сярод абранніц кроз,
Час не марнуй на клопат, на дакоры,
Той не ўваскрос, хто перажыў свой лёс.

        
      !  

        
      .  



65

Лахмоннем заторкнулі горла збанкоў,
Трушчобы амылі зямлёю вякоў,
А можа, мы ў пыле шынка адшукаем
Жыццё, што згубілі ў разгуле шынкоў.

        
    .  

       
       .  



66

Я хворы, дух мой змучаны да дна,
Калі не п’ю віна, мне смерць відна,
І дзіва, чым я толькі ні лячыўся,
Усё мне шкодзіць, апрача віна.

      
     .  

        
     .  



67

Агідны я ў сваіх грахах, пра гэта знаю сам,
Ды ідалам я не ўздымлю ў кумірнях фіміям
І раніцай, канаючы з пахмелля,
Віно шукаю і красунь, а не мячэць і храм.

        
     .  

       
       .  



68

Не быў цвярозы, бо не здраджваю абранніцы,
І Ноч прароцтва нецвярозая у п’яніцы.
Збан на грудзях і чары на губах,
Рука на шыі гарлача да раніцы.

     
       .  

         
     .  

Як дзіўна гэты караван жыцця праходзіць,
Шчаслівы міг у тлуме забыцця праходзіць,
Навошта сум па новых днях, вінар, –
Нясі віна, бо ценем ноч быцця праходзіць.

     
     .  

      
      !  

Кахаю цябе, ды папрокам не дам сябе грызці,
І з невукам я не спрачаюся, як і калісьці,
Напітак кахання спакон – ацаленне мужчын,
А для немужчын гэты кубак не мае карысці.

       
       .  

      
      .  

Калі нагою смерці буду растаптаны,
Рукою смерці, быццам птушка, абскубаны,
Май літасць, каб мой прах збанамі толькі стаў;
Мо ажыву я, ўчуўшы пах віна жаданы.

       
       

      
       .  

Суддзя! Мы п’ём, не прапіваем клёк,
Мы мокнем у віне – чаго ж ты ўзмок?
П’ём кроў лазы, ты смокчаш кроў людскую,
Разваж цвяроза, хто ж з нас крывасмок?

        
       .  

        
    !  

Калі сканаю, абмыйце мяне чыстым віном,
Багаславіце ў людской гамане мяне чыстым віном,
Знайсці захочаце ў Дзень Уваскрасення,
Дык прах шукайце мой у майхане1 з чыстым віном.

1 Шынок, вінарня.

       
      .  

      
      .  

Сказаў: «Не буду піць пунсовага віна,
Віно ёсць кроў лазы, піць кроў – адна віна».
А розуму спытаў стары: «Ці ты сур’ёзна кажаш?»
Я зноў: «Мне піць як жыць. І мой зарок – мана».

       
      .  

   :»   «  
 :     

Кажуць, п’яніц у пекле зглынае агонь,
Гэта жылка маны б’ецца постраху ў скронь.
Як каханкі і п’яныя пекла заселяць, 
Заўтра ж рай будзе голы, як тая далонь.

     !  
       .  

        
      .  

Віном і ружамі з краямі кубак поўню
З той, што абліччам паўтарыла поўню,
І піў, і п’ю, і буду піць віно,
Пакуль жыву, пакуль сябе я помню.

         
     .  

       
     .  

Разбіў мой збан з віном без дай нагоды, о Божа!
Ты зачыніў мне браму асалоды, о Божа!
Віно пунсовае ты выліў на зямлю,
Праклён мне, ці не п’яны ты заўсёды, о Божа!

     
       

      
      !  

Цвярозаму мне не адчуць асалоды,
А ў п’янага розум слабее ад згоды.
Прамежак між хмелем і яснасцю ёсць –
Завецца жыццём, там я раб назаўсёды.

       
      .  

     
     .  

Я п’ю віно, ды не вар’ююся ў гульбе,
Сціскаю чару я ў мальбе, не ў пахвальбе. 
Я пакланяюся віну і маю мэту –
Не пакланяцца так віну, як мы сабе.

      
    .  

      
      .  

Зайшоў сп’яна ў вінарню ўчора я ўначы,
Там збан трымаў схмялелы старац на плячы.
Спытаў я: «Ці перад Тварцом не сорам?»
А ён: «Бог літасцівы, пі віно й маўчы!»

      
      .  

 :»     «  
 :»     !«  

Кароны і вянцы з іх гулам я прадаю,
Чалму за флейту з гукам чулым я прадаю,
Ружанец – войска пасланцоў нябёсаў –
За піялу віна агулам я прадаю.

       
      .  

      
     .  

Мне раяць: «Меней пі, бо ты – мужчына!
Прычына ў чым, што п’еш віно няспынна?»
«Прычына – любы твар і раніцы віно.
Разваж, ці ёсць больш важкая прычына?»

  : »       
       «  

       
       !  

Віно вар’яту, мне – каханая адна,
П’ю, не баюся быць зняслаўленым сп’яна.
Я вып’ю гэтулькі, што кожны запытае:
«Гэй, ты адкуль ідзеш, гарлач віна?»

      
     .  

      :  
»     «  

Сябры, як разам вас збярэцца многа,
Давайце цешцеся красой адзін аднога.
Мяне, як магаў, абнясуць віном,
Згадайце добрым словам: быў нябога.

      
     .  

       
      .  

